REPUBLIKA ESHQIPERISE
KOMISIONERI PER TE DREJTEN E INFORMIMIT DHE MBROJTJEN E TE
DHENAVE PERSONALE
DREJTORIA E PERGJITHSHME PER MBROJTJEN E TE DHENAVE PERSONALE
DREJTORIA E HETIMIT SEKTORIAL DHE SIGURISE SE TE DHENAVE

Nr. 836 Prot. Tirané, mé 10.06.2025

REKOMANDIM

Nr. 27, daté 10.06.2025

PER KONTROLLUESIN “DOCTOR’S HOSPITAL”

Né mbéshtetje t€ neneve 81, 82, 83 dhe 84 té ligjit nr. 124/2024 “Pér mbrojtjen e t&é
dhénave personale”, (né vijim, “Ligji”), neneve 77-112 t& ligjit nr. 44/2015 “Kodi i
Procedurave Administrative t€ Republikés s¢ Shqipéris€” (né vijim, “Kodi i Procedurave
Administrative™), procesverbalit té hetimit administrativ dhe provave té administruara né
ngarkim té “Doctor’s Hospital”, Tirané (né vijim, “Kontrolluesi”),

KONSTATOVA SE:

Né zbatim té Urdhrit nr. 46, daté 05.03.2025 té Komisionerit pér t& Drejtén e Informimit
dhe Mbrojtjen e té Dhénave Personale (né vijim, “Komisioneri”), u krye hetimi
administrativ prané Kontrolluesit me objekt:

» Zbatim i ligjit nr. 124/2024 “Pér mbrojtjen e té dhénave personale”, dhe akteve té
miratuara nga Komisioneri né lidhje me mbledhjen, pérpunimin, ruajtjen dhe siguriné
e té dhénave personale, gjaté kryerjes sé aktivitetit nga Kontrolluesi.

Komisioneri, pasi shqyrtoi relacionin e hetimit administrativ, procesverbalin e
konstatimit dhe provat e administruara gjaté ushtrimit té& hetimit prané Kontrolluesit,
véren se:

1. Laboratori mjekésor “Doctor’s Hospital” Nipt L51621031J, ofron shérbime
mjekésore ambulatore jopublike, kirurgji té pérgjithshme, Kkirurgji plastike, patologji
e pérgjithshme, gjinekologji, laborator bio-kimik. Shérbim né disa specialitete
mjekésore pér vizita dhe konsulta mjekésore, diagnostifikim, eko té ndryshme,
trajnime ambulatore, trajnime mikrokirurgjikale si dhe gendér e avancuar endo-
skopie, fibro-kolonoskopie.

Kontrolluesi né kuadér té veprimtarisé gé ushtron, pérpunon té dhéna personale pér
kategorité “pacienté”; “staf administrativ’; “mjek”; “infermier”, etj. P&rpunimi i té
dhénave kryhet né ményré manuale dhe elektronike.

2. Konstatohet se, né dosjet e personelit té larguar ruhen, ndér té tjera, kopje té vértetimit
té gjendjes gjygésore, kopje té letérnjoftimit, jetéshkrim (CV). Nga analizimi i
Rregullores sé Brendshme dhe Rregullores pér Mbrojtjen e t€ Dhénave Personale
rezulton se, nuk jané parashikuar afate konkrete lidhur me kohén e ruajtjes sé té
dhénave personale pér dokumentacionin qé Kontrolluesi administron né funksion té
veprimtarisé gé ushtron.

Té dhénat e mbledhura pér personelin e larguar ruhen nga kontrolluesi pa pércaktuar
njé afat konkret té ruajtjes sé tyre, né kundérshtim me pikén 5, té nenit 6 té Ligjit, si
dhe me Udhézimin nr. 11, daté 08.09.2011 té Komisionerit “Mbi pérpunimin e té
dhénave té punonjésve né sektorin privat” i ndryshuar (né vijim, “Udhé&zimi nr. 117).

Zyra e Komisionerit vleréson se, lidhur me kategorité e té dhénave té grumbulluara,
né funksion té ushtrimit té veprimtarisé sé tij, Kontrolluesi duhet té parashikojé
mbajtjen e té& dhénave personale té grumbulluara né até formé, gé lejon identifikimin
pér njé kohé té caktuar, por jo mé tepér se sa éshté e nevojshme pér té pérmbushur
géllimin pér té cilin té dhénat jané grumbulluar. Koha e ruajtjes sé té dhénave
personale duhet té pércaktohet nga Kontrolluesi, né pérputhje me parashikimin e pikés
5, té nenit 6 té Ligjit.

3. Kontrolluesi disponon njé sistem té video-survejimit (CCTV) pér mbikéqyrjen e
ambienteve té jashtme dhe té brendshme té klinikés. Nga verifikimi i kryer né vend
konstatohet se, kontrolluesi disponon tabelé informimi pér mbikéqyrjen e ambienteve
me sistemin CCTV, por nuk éshté sipas modelit standard té miratuar nga Komisioneri,
né kundérshtim me parashikimin e nenit 13 té Ligjit dhe Udhézimin nr. 3, daté
05.03.2010 té Komisionerit “Mbi pérpunimin e té dhénave personale me sistemin e
video-survejimit né ndértesa dhe mjedise té tjera”, i ndryshuar (né vijim, “Udhézimi
nr. 3”).

Zyra e Komisionerit vleréson se, informimi i subjekteve té té dhénave personale mbi
prezencén e sistemit t& video-survejimit (CCTV) éshté njé nga detyrimet bazé té
Kontrolluesit. Sipas Udhézimit nr. 3, subjektet e té dhénave duhet té informohen
gartésisht gé njé sistem video-survejimi éshté né veprim, duke vendosur né ambientet
e survejuara modelin standard té tabelés informuese pér mbikéqgyrjen me sistemin e
survejimit, té miratuar nga Komisioneri.

4. Konstatohet se, kontrolluesi nuk ka té publikuar rubrikén “Politikat e Privatésisé” né
fagen web “https://doctorshospital.al//”. Subjektet e té dhénave personale nuk
informohen mbi géllimin dhe ményrén e pérpunimit té té dhénave personale, personin

qé do t’i pérpunojé té dhénat, té drejtat ligjore qé gézojné, afatin e mbajtjes sé té
dhénave, dhe masat e sigurisé, né kundérshtim me parashikimet e nenit 13 té Ligjit.

Zyra e Komisionerit vleréson se ¢do kontrollues gé pérpunon té dhéna personale
pavarésisht faktit nése pérpunimi béhet né ményré elektronike apo manuale, dhe
pavarésisht faktit nése mbledh apo jo té dhéna personale népérmjet fages zyrtare té
internetit, ka detyrim g€ té publikojé “Politikén e Privatésisé” dhe té informojé
gartésisht subjektet e té dhénave, pasi kontakti paraprak i ¢do subjekti té dhénash me
kontrolluesin realizohet népérmjet fages sé internetit.

5. Doctor’s Hospital, ka lidhur “Kontraté shérbimi mirémbayjtje e sistemit kompjuterik”,
mé daté 05.01.2024 me objekt shérbim mirémbajtje database, né té cilén Doctor’s
Hospital éshté né cilésiné e autoritetit kontraktor dhe “ ” p.f (Eniac Services) né
cilésiné e kontraktuesit. Gjithashtu, kontrolluesi ka lidhur kontraté bashképunimi me
Shogériné “Intermedica Center” sh.p.k nr. 01 prot., daté 03.01.2024 pér kryerjen e
ekzaminimeve laboratorike Klinike, biokimike, hormonale, bakteriologjike,
citologjike, parazitologjike etj., dhe kontraté bashképunimi me “Hygeia Hospital
Tirana” sh.a daté 10.11.2017, népérmjet sé cilés, ofron klientéve shérbime
shéndetésore té specializuara, né ambientet e spitalit Hygeia.

Nga analizimi i pérmbajtjes sé kontratave té mésipérme konstatohet se, nuk
specifikohen masat konkrete teknike-organizative t€ detyrueshme pér t’u zbatuar nga
ana e pérpunuesit, me géllim garantimin e sigurisé dhe pérpunimit té ligjshém té té
dhénave personale dhe té dhénave sensitive, si dhe nuk jané reflektuar detyrimet sipas
parashikimeve né nenin 26 té Ligjit dhe Udhézimit nr. 19 té Komisionerit, daté
03.08.2012 “Mbi rregullimin e marrédhénieve mes kontrolluesit dhe pérpunuesit né
rastet e delegimit té pérpunimit té té dhénave dhe pérdorimin e njé kontrate tip né
rastet e kétij delegimi” i ndryshuar (n€ vijim, “Udhézimi nr. 19”).

Zyra e Komisionerit vleréson se, né rastet e delegimit té pérpunimit té té dhénave
Kontrolluesi duhet té€ miratojé njé akt/kontraté, qé palét duhet té pérdorin né rast té
kétij delegimi, me ané té sé cilés té garantojé pércaktimin e rregullave né
marrédhénien e tij me pérpunuesin, me géllim gé delegimi i pérpunimit té kétyre té
dhénave té pérpunuesit té jeté né pérputhje me nenin 26 té Ligjit dhe me Udhézimin
nr. 19 té Komisionerit. Né rastet e delegimit té pérpunimit té t& dhénave dhe/ose
shérbimit, Kontrolluesi duhet té sigurohet gé pérpunuesi té garantojé pérpunim té
ligjshém dhe té sigurt té té dhénave.

6. Kontrolluesi disponon rregullore “Pér mbrojtjen, pérpunimin, ruajtjen dhe siguriné e
té dhénave personale”, por nga shqyrtimi i pérmbajtjes sé saj rezulton se, rregullorja
1 referohet modelit “tip” t€ publikuar né fagen zyrtare t€ Zyrés s€ Komisionerit.

Gjithashtu, né rregullore nuk reflektohen detyrimet ligjore, proceset pérpunuese,
procedurat, masat teknike dhe organizative specifike mbi ményrén e pérpunimit té té

dhénave personale, siguriné e té dhénave, afatet e mbajtjes sé té dhénave, etj., né
kundérshtim me parashikimet e nenit 28 té Ligjit.

Zyra e Komisionerit vleréson se, &shté i nevojshém rishikimi i rregullores “Pér
mbrojtjen, pérpunimin, ruajtien dhe siguriné e té dhénave personale” dhe pérshtatja
e dispozitave té saj, né ményré té tillé qé, né té té parashikohen né ményré té detajuar
rregulla dhe procedura mbi kategorité e té dhénave personale gé pérpunohen né
vecanti té dhénat sensitive, ményrén e pérpunimit, masat e sigurisé dhe
konfidencialitetit, afatet e ruajtjes, té drejtat e subjekteve té té dhénave, si dhe
pércaktimin e niveleve té aksesit, me géllim garantimin e pérpunimit té ligjshém dhe
sigurisé sé té dhénave, né pérputhje me proceset pérpunuese té Kontrolluesit dhe né
zbatim té nenit 28 té Ligjit.

7. Konstatohet se, té dhénat sensitive t€ administruara népérmjet kartelave fizike dhe
cdo dokumentacioni tjetér shéndetésor, ruhen né ambiente jo té pérshtatshme, duke
mos marré, midis té tjerash, masa organizative dhe fizike, si njé kategori e vecanté, té
cilés duhet t’i sigurohet mbrojtje e dyfishté dhe vémendje e shtuar pér té garantuar
mbrojtjen dhe siguriné e tyre, né pérputhje me nenin 28 té Ligjit, Udhé&zimiN nr. 49,
daté 02.03.2020 “Pér mbrojtjen e té dhénave shéndetésore” (né vijim, “Udhézimi nr.
49) dhe Vendimin nr. 6 “Pér pércaktimin e rregullave té hollésishme pér sigurimin
e té dhénave personale” t&€ Komisionerit.

Zyra e Komisionerit vleréson se hartimi i njé “Rregulloreje specifike pér mbrojtjen,
pérpunimin, ruajtjen dhe siguriné e té dhénave personale”, né té cilén té parashikohen
rregulla dhe procedura organizative specifike mbi ményrén e pérpunimit té té dhénave
personale (pér c¢do kategori subjekti té dhénash), siguriné e té dhénave,
konfidencialitetin, afatet e mbajtjes sé té dhénave, etj., konsiderohet njé detyrim
shumé i réndésishém né zbatim té nenit 28 té ligjit dhe Udhézimit nr. 49, duke
mundésuar shmangien e pasojave té rénda gé mund té vijné pér subjektet e té dhénave.

8. Kontrolluesi nuk ka ndérmarré masa konkrete né kuadér té trajnimit té punonjésve qé
kané akses dhe pérpunojné té dhéna personale lidhur me legjislacionin né fuqi pér
mbrojtjen e té dhénave personale.

Grupi i kontrollit konstaton mosplotésim té detyrimeve né lidhje me ngritjen,
administrimin dhe mirémbajtjen e sistemit t¢ menaxhimit sé sigurisé sé informacionit
(SMSI) lidhur me mbrojtjen e té dhénave personale, té parashikuara nga Udhézimi nr.
47, daté 14.09.2018 “Pér pércaktimin e rregullave pér ruajtien e sigurisé sé té
dhénave personale té pérpunuara nga subjektet pérpunuese té médha”, (né vijim,
“Udhézimi nr.47 ") pér shkak té cilésisé si subjekt pérpunues i madh, si dhe pér shkak
té natyrés sé vecanté té veprimtarisé qé Kontrolluesi ushtron.

Zyra e Komisionerit vleréson se, sipas parashikimeve té Kreut IV té Udhézimit nr.
47, Kontrolluesi duhet té marré masa konkrete né kuadér té trajnimit t€ punonjésve

gé kané akses dhe pérpunojné té dhéna personale, bazuar né legjislacionin né fuqi pér
mbrojtjen e té dhénave personale. Ky éshté njé detyrim i vazhdueshém i Kontrolluesit
gé personeli i subjektit pérpunues té té dnénave personale té trajnohet rregullisht pér
mbrojtjen e té dhénave personale.

Gjithashtu, Zyra e Komisionerit vleréson se, pér shkak té cilésisé si subjekt pérpunues
i madh, si dhe pér shkak té natyrés sé veprimtarisé gé ushtron (pérpunon té dhéna
sensitive), e cila kérkon masa té shtuara teknike dhe organizative pér garantimin e
sigurisé sé té dhénave, Kontrolluesi, éshté i detyruar té krijojé, mirémbajé dhe
administrojé SMSI né pérputhje me parashikimet e Udhézimit nr. 47.

SMSI pér mbrojtjen e té dhénave personale duhet té bazohet né standardin ISO/IEC
27001, si¢ parashikohet né nenin 5 té& Udhézimit nr. 48, daté 14.09.2018, té
Komisionerit “Pér certifikimin e sistemeve té sigurisé sé informacionit, té dhénave
personale dhe mbrojtjes sé tyre”, si dhe éshté njé sistem i certifikueshém, pér géllime
pérputhshmérie me standardin e sipérpérmendur, vetém me organizma té akredituar
dhe autorizuar sipas parashikimeve té Udhézimit nr. 48.

Né pérfundim té hetimit administrativ, referuar provave dhe konstatimeve né vend, grupi
I inspektimit hartoi procesverbalin pérkatés, njé kopje e té cilit i &shté vendosur né
dispozicion Kontrolluesit népérmjet rrugés postare.

Né respektim té sé drejtés pér t'u dégjuar, né zbatim t€ neneve 87-89 té Kodit té
Procedurave Administrative, Kontrolluesi éshté ftuar té marré pjesé né seancé dégjimore,
pérpara marrjes sé vendimit pérfundimtar nga ana e Komisionerit.

Pérfagésuesi i Kontrolluesit, gjaté seancés dégjimore mé daté 29.04.2025, organizuar nga
Zyra e Komisionerit dhe ka deklaruar angazhimin pér rikuperimin e shkeljeve té
konstatuara gjaté hetimit administrativ té ushtruar.

Né pérfundim, Zyra e Komisionerit vleréson bashképunimin e Kontrolluesit me grupin e
kontrollit, gjaté ushtrimit té hetimit administrativ, si dhe angazhimin e tij pér té rikuperuar
shkeljet e konstatuara. Plotésimi i kétyre detyrimeve nga ana e Kontrolluesit &shté mjaft
I réndésishém pasi garanton pérpunimin e ligjshém, siguriné e té dhénave personale dhe
shmang mundésiné e pérhapjes sé tyre né ményré té paligjshme.

PER KETO ARSYE:

Né zbatim té neneve 6, 13, 26 , 28, 81, 82, 83 dhe 84 té Ligjit

REKOMANDOQOJ:

1. Kontrolluesi, té keté né vémendje té vazhdueshme pérpunimin e té dhénave personale
dhe sensitive né pérputhje me dispozitat e parashikuara né nenin 6 té Ligjit dhe té

Udhézimit nr. 49, si dhe té marré masa pér adresimin e konstatimeve té Komisionerit
sa i takon pércaktimit té afateve pér ruajtjen e té dhénave personale;

2. Kontrolluesi, né zbatim té nenit 13 té Ligjit, té marré masa konkrete, pér pérmbushjen
e detyrimit pér informimin e subjekteve té té dhénave personale;

3. Kontrolluesi, t&¢ marré masa pér vendosjen e tabelave informuese né ambientet e
survejuara pérmes sistemit CCTV, sipas modelit standard té€ miratuar né Udhézimin
nr. 3 t&¢ Komisionerit, me géllim informimin e ploté té subjekteve té té dhénave, sipas
parashikimeve té nenit 13 té Ligjit;

4. Kontrolluesi, t& marré masa pér té rishikuar marréveshjet e bashké&punimit me
pérpunuesit, duke specifikuar detyrimet midis paléve, sipas dispozitave té
parashikuara né nenin 26 té Ligjit dhe Udhézimin nr. 19;

5. Kontrolluesi, né zbatim té nenit 28 t& Ligjit, t&€ pérfshijé né Rregulloren “Pér
mbrojtjen, pérpunimin, ruajtjen dhe siguriné e té dhénave personale”, masa konkrete
teknike dhe organizative pér mbrojtjen e té dhénave personale, pér ¢do kategori té
dhénash dhe pér ¢do proces pérpunimi, ményrat e pérpunimit té té dhénave, té drejtat
e subjekteve té té dhénave, etj.;

6. Kontrolluesi, me géllim garantimin e sigurisé sé té dhénave personale duhet té zbatojé
detyrimet e pércaktuara né Udhézimin nr. 47, lidhur me trajnimin e punonjésve qé
kané akses dhe pérpunojné té dhéna personale si dhe krijimin, mirémbajtjen dhe
administrimin e Sistemit t&é Menaxhimit té Sigurisé sé Informacionit (SMSI) pér
mbrojtjen e té dhénave personale;

7. Kontrolluesi, pér shkak té natyrés sé vecanté té aktivitetit gé ushtron, duhet té marré
masat e nevojshme pér té vlerésuar mbi certifikimin e sistemeve t& menaxhimit té
sigurisé sé informacionit, té té dhénave personale dhe mbrojtjes sé tyre, sipas
parashikimeve té Udhézimit nr. 48;

8. Né zbatim té nenit 84 té Ligjit, t¢ pérmbushen detyrimet, sipas kétij akti brenda
afateve, si vijon:

(i)  vazhdimisht, detyrimet e treguara né pikén 2 mé sipér;

(i) brenda 15 (pesémbédhjeté) ditéve, detyrimet e treguara né pikat 1 dhe 3 mé
Sipér;

(iii)  brenda 30 (tridhjeté) ditéve, detyrimin e treguar né pikat 4 dhe 5 mé sipér;

(iv) brenda 45 (dyzeté e pesé) ditéve, detyrimin e pércaktuar né pikén 6 mé sipér;

Afatet e sipérpérmendura fillojné nga data e marrjes dijeni té kétij akti;

9. Kaontrolluesi té njoftojé Komisionerin pér masat e marra;

10. Né rast mospérmbushje té detyrimeve té parashikuara né kété akt, Komisioneri,
bazuar n€ germén “a”, pika 2, e nenit 83 té Ligjit, paralajméron kontrolluesit ose
pérpunuesit se veprimet e pérpunimit mund té rezultojné né mosplotésim té
dispozitave ligjore dhe u jep atyre rekomandime lidhur me pérputhshmériné me ligjin.
Né rast shkeljesh serioze ose té géllimshme té dispozitave ligjore, Komisioneri vepron
sipas neneve 92, 93 dhe 94 té Ligjit, pér vendosjen e sanksioneve administrative né
pérputhje me nenet pérkatése, si dhe né pérputhje me legjislacionin né fuqi pér
kundérvajtjet administrative, né ményré té tillé gé kéto masa té jené efektive,
proporcionale dhe me karakter parandalues.

Ky Rekomandim u shpall sot, mé 10.06.2025.

KOMISIONERI

Besnik Dervishi

